
〈賢。未可也。國人皆曰賢。然後察之。見賢焉。然後用之。左右皆曰不可。勿聽。諸大夫皆曰不可。勿聽。國人皆曰不可。然後察之。見不可。然後去之。如此。〉

〈則當進者無苟得之幸。當退者無私歎之恨。進退各當其分。又孰有致疑於其間者哉。伏願陛下高視逺照。母牽私言。使天下曉然知毁譽之不能〉

〈亂政。則非獨臣之願。寔天下之願。伏候進止。李跨鼇先生集乞遂寧府遇闕守臣以監司兼權劄子　臣竊惟遂寧。乃陛下龍潜始封。逺民厚幸。蒙〉

〈被嘗澤。敷錫府號。遴擇卿士。賁以職名。優寵。長民之寄。俾其地侔諸藩之重。可謂羙矣。然時闕守臣。即以通判司録曹官權攝。王人使命之至。頒朔〉

〈布政之始。事體益輕。臣欲乞今後遇守臣闕。許依梓州瀘州例差監司時暫兼權。庶幾國體稍重。以副陞賜府號之意。沈文通西溪集乞罷府事劄〉

〈子第一　臣本府今月七日准勑。斷左軍廵院官吏為勘傳永昌公事已施行訖。臣躬被聖選攝行尹事。而明不能以辨訟。威不足以制吏。使中都〉

〈之獄。有無辜之訴。御史以聞。参質明備。聖君仁厚。悉從寬貸。然此。豈特小吏薄責而已。其大咎乃在臣也。方朝廷總核名實以革事弊。群臣之政。顧〉

〈臣敢獨苟免以𧇊大治。臣前此已具而奏。伏乞即賜户免。以全至公。以舒人言。臣無任徬徨殞越之至。臣。見待罪在府。未敢入赴朝參。未敢使行交〉

〈割本職公事。聽候指揮次　乞罷府事劄子第二　臣蒙恩待罪京府。今已踰𡻕。臣本無狀。自知甚明。其初被命。實貪聖主特逹之遇。乃不自量。冀〉

〈竭其愚。幸有所立。以謝萬分。故自居職以來。夙夜惴惴不敢自暇。而駑朽之質。果不可疆。凡臣之所能。既以止矣。而臣之所治。未有聞也。雖聖主𡩖〉

〈大之恩。務欲盡臣下之技。不急譴誅。即復假臣以日月之効。而臣之設施亦不可復加。朝廷士大夫之議。亦不肯容臣。而且為聖朝之。累矣。伏望陛〉

〈下深計。京邑之重。不可以曠不治。審察臣之不肖。終不可責以有成。推擇材吏使以代臣。臣或尚得竊食苟容。則丐一閑州。猶敢為陛下奉行法令。〉

〈撫養百姓。少荅天地之施。臣不勝幸甚。取進止。　第三　臣近嘗具奏以臣到府踰年。職事無狀。乞從罷免一閑州。而待命二甸。未蒙賜可。傍得憂〉

〈畏。不知所措。臣聞君試臣以職。而攷其實。弗効者黜。臣事君以身。而盡其力。不能者退。此朝廷治否。常必由之。而不可因循苟簡者也。伏念臣材質〉

〈淺薄。曾不敢望中人。而致身侍從。而已非所據。又誤當推選。使治京邑。視事以未既一𡻕矣。都城之内。姦薄之俗。未嘗革也。穿嵛之盗。未嘗絶也。囹〉


〈圄之繫。未嘗虛也。此三者。乃京邑之先務。而臣在職不為不憂。獨無一可紀者。其試用弗効。亦已明甚。然則雖欲不合引劾以退。寧不畏人之言哉〉

